
				ഈ താളിൽ തെറ്റുതിരുത്തൽ വായന നടന്നിരിക്കുന്നു
പഴശ്ശി രേഖകൾ 81

രാജാവ അവർകളെയും അവർകളെ വിശ്വാസക്കാരെ ഒക്കയും ബഹുമാന
പ്പെട്ട കുമ്പഞ്ഞിനാട്ടിൽ നിന്ന കടക്കുംവൊളത്തെക്ക നടപ്പാനുള്ള വഴി
 പ്രയൊഗിക്കയും ചെയ്തു. ആയതകൊണ്ട ഇപ്പൊൾ രാജാവ അവർകളുടെ
 ഒന്നിച്ചിരിക്കുന്ന ആളുകൾ വല്ലവർക്കും ഈ പരസ്യമായ നശങ്ങൾ ഫലങ്ങൾ
 വരാതെ കണ്ടിരിക്കണ്ടുന്നവര ഈ പരസ്യമായ കത്ത നാട്ടിൽ വെച്ചതിന്റെ
 ശെഷം പതിനഞ്ചി ദിവസത്തിൽ അകത്ത അവരവരുടെ വന്നിരുന്ന
 ആയവസ്ഥക്കഉടനെതന്നെ വടക്കെ സുപ്രസെണ്ടൻസായ്പു അവർകൾക്ക
 അറിപ്പിക്കയും വെണം. അതുകൊണ്ടആയതിൽപിന്നെ ദുർന്നിലയായിരിക്കു
ന്നവർക്കും കല്പന ലംഘിക്കുന്നവർക്കും ബഹുമാനപ്പെട്ട കുമ്പഞ്ഞിയുടെ
 പ്രസാദക്കെട കൊണ്ട എത്രയും കഠിനമായിട്ടുള്ള ഫലങ്ങൾ അനുഭവിക്കു
മെന്ന നിശ്ചയമായിരിക്കയും വെണം. എന്നാൽ കൊല്ലം 972 ആമത ധനു
 മാസം 12 നു ഇങ്കശ്ശകൊല്ലം 1796 ആമത ദെശെമ്പർ 23 നു എഴുതിയത
 തലച്ചെരിയിൽ നിന്ന —

124 B

2 ആമത —

പനിച്ചാടെ കണ്ണൻ എഴുത്തു. ഇവിടുത്തെ വർത്തമാനം, വൃശ്ചിക
 മാസം 28 നു പാലൊ എമ്മൻ തൊടിക്കുളത്തന്ന യാത്ര ഒണത്തിച്ച
 പഴശ്ശിയിൽലെ വലിയ തമ്പുരാന്റെയും പറമ്പനാട്ടിലെ തമ്പുരാന്റെയും
 തരകും കൊണ്ട 29 നു പെര്യൽപട്ടൊളിക്ക എത്തുകയും ചെയ്യും. 1 നു
 നാലാള അരിക്കാരന്മാര രണ്ടടത്തെ തരകും എമ്മന്റെ എഴുത്തും കൊടുത്ത
 കക്കാനകൊട്ടെക്ക അയച്ചിരിക്കുന്നു. 5 നു കൊട്ടമുപ്പനും 29 വാറുംപാപലിക്ക
 എത്തും എന്ന കെൾക്കുന്ന കരുമാടച്ചെരിയെ തമ്പുരാന രണ്ടടത്തെ തരകു
 വന്നരിക്കുന്നു. തരകിലെ വർത്തമാനം 5 നു വള്ളുർക്കാവിലെക്ക എഴുന്ന
ള്ളുവാനും പാലൊറ എമ്മൻ എട്ടക്കുറവാട്ടിൽ ഉള്ള സ്വരുവക്കാരെയും ശെഷം
 ഉള്ള ആളുകളെയും കൂട്ടികൊണ്ട എമ്മനും ചാത്തും കുങ്കനും 5 നുക്ക
 വള്ളുർക്കാവിലെക്ക എത്തും. പയശ്ശിലെ ചെറിയ തമ്പുരാനും അന്നെക്ക
 അവിട എഴുന്നള്ളും. രണ്ട തമ്പുരാന്മാരയും എഴുന്നള്ളിച്ച നാല
 വർത്തകൻമാരയും നാല കുടിയാന്മാരയും കൂട്ടിക്കൊണ്ട പാബലിക്ക ചെന്ന
 കൊട്ടമുമ്പനുമായി കണ്ട കൽപം എടുത്ത ബൊധിപ്പിക്കാമെന്നും അതിന
 നാല വർത്തകന്മാര കര്യക്കി കൊടുക്കാമെന്നു പാളിയം കടത്തി പെര്യയും
 കുഞ്ഞൊത്തും ഉള്ള വെള്ളക്കാര വെടിവെച്ച ചൊരം എറക്കണമെന്നും
 കുഞ്ഞൊത്തകൊട്ട ഇട്ട പാളിയംക്കാര നിപ്പിക്കണമെന്നും എതാൻ പാളിയം
 കടത്തിലെക്കടികൊട്ടകെട്ടിപാർപ്പിക്കണമെന്നും ഇപ്രകാരമുള്ളവർത്തമാനം
 എട്ടക്കുറവാട്ടിൽ സ്വരുവക്കാരക്ക എതാൻ ചിലർക്ക എമ്മന്റെ എഴുത്തും
 വന്നത കാണുകയും ചെയ്തു. കൊല്ലം 972 ആമത ധനുമാസം 4നു എഴുതിയത
 ധനു 12 നു ദെശെമ്പ്രർ 22 നു വന്നത —

